
СӨЗ ДӘЛДІГІ. КОНТЕКСТЕГІ (МӘНМӘТІН) СӨЗДЕРДІ ДҰРЫС ҚОЛДАНУ. СИНОНИМ, ОМОНИМ, КӨПМАҒЫНАЛЫ СӨЗДЕР МЕН ФРАЗЕОЛОГИЗМДЕРДІ ОРЫНДЫ ҚОЛДАНА БІЛУ
 Сөздің дәлдігі
         Сөз дәлдігі – сапаға қойылар талаптың бірі – сөзді тілдегі мағынасына қарай лайық қолдану. Яғни сөздің қолдану шырқын бұзбау. Тіл мәдениетінің бір саласы сөзді, сөз тіркесін, сөйлемді, мәтінді, мазмұн мен ойды орынды, нақты қолдану болып табылады. Оны кейбір ғылыми зерттеулерде сөз дәлдігі деп жүр. Сондықтан сөйлеудегі немесе жазудағы дәлдікті қалай ұғынамыз? Әдетте сөйлеуші нысанына риза болған адам «дәл айтты», «тауып айтты» деп өзгенің сөзіне баға беріп отырады. Бұл – сөз дәлдігі жөніндегі әдеттегі түсінігіміз. Ал сөз дәлдігі туралы лингвистикалық термин оны басқаша қарастырады.

           Қазақ тіл мәдениетіне байланысты зерттеу, еңбектерді негізге алсақ, сөз дәлдігі туралы қатыстық қызметтегі сапаға қойылатын талаптар әр түрлі. Солардың бірі – сөздерді тілдегі мағынасына лайық қолдану. Бұл тұрғыдан студенттер ғана емес, тіл мәдениетінің айнасы деп жүрген баспасөздерде қателер кездеседі. Ол көбінесе сөздің ұғымы мен мағынасын және стилистикалық реңін нақты білмеуден туындайды.

           Сөздерді өз мағынасынан сай қолданбау, дәлдіктен көз жазып қалу, әсіресе басқалардан гөрі дыбысталуы ұқсас, бірақ мағынасы әр басқа немесе бір түбірден тарап, дербес мағынаға ие болған сөздерді жұмсауда кездеседі. Мысалы: 1. Енесі сүйектерін сырқыратып орнынан тұрды (газет). 2. Жігіт жусан иісіне еліктеп, мас болғанын сезбеді (журнал). 3. Мүйізден зерделенген сандықтың құрсау қаңылтырлары ғана жатыр (журнал). Бұл жерде сырқыратып емес, сыртылдап, еліктеп емес елітіп, зерделенген емес зерленген.

           Біріншіден, дәлдікке қатысты мәселенің бірі, зат, құбылыс пен оның атауы сөз арасындағы байланысты жете тани алмаудан қате жібереді. Мысалы, газетте: «Біркелкі күздің аңқылдап алтын күрек желі есті» деген сөйлемдегі «алтын күрек» деген тіркес күзде емес, халық көктемде қарды ерітетін жылы жерді айтады.

           Екіншіден, дәл сөйлеуге қажетті шарттардың бірі – мағыналас сөздерді, олардың деректі, дерексіз ұғымды білдіретін түрлерін талғап, таңдап қолдана білуге баулу.

           Үшіншіден, сөз – белгілі бір зат пен құбылыс атауы. Сөзді білгенмен оның қандай затты, құбылысты белгілейтінін білмеген немесе шала-шарпы ғана білген студент дәлдіктен көз жазып қалады. Кейде осы аталғандар керсінше зат пен құбылыстың дәл атауын қалай аталуын білмеу, не оған мән бермеу сөз дәлдігінен жаңылуға себеп болады. Мысалы, бота деудің орнына түйенің баласы, немесе қырықтықшы деудің орнына қой қырқушы, сақпаншы деудің орнына қой төлдетуші деп бұрыс қолданып тұрады.

           Тілде толып жатқан өзара мәндес, мағыналас сөздер бар. Бұл қасиет сөздерді реті келген орайды, белгілі бір мақсатқа сәйкес талғап, саралап дәл жұмсауға мүмкіндік береді.

           Алайда мағыналас сөздер бір-біріне қаншама жақын, мәндес болғанымен, олардың бойындағы рең, жұмсалу өрісіндегі айырма стильдік қолданысқа да тәуелді. Сондықтан тіл мәдениетіндегі дәлдік тіл стильдеріне де байланысты болады.

           Сөз дәлдігі – әдеби тіл стильдерінің (көркем әдебиет, публицистика, ғылыми, ресми стиль) бәріне бірдей сапа болып табылады.

           Сөз дәлдігі сөйлеу тіліне де қатысты. Мысалы, емтиханнан бес алды – емтиханнан үздік баға алды; емтиханнан құлап қалды – емтихан тапсыра алмады. Сөйлеу тілінде алғашқы сыңары қолдана береді, ал ресми стильде екінші сыңары қолданады.

           Тілде толып жатқан варианттар, мағыналас сөздер бар. Әдеби тілдің функциональдық стильдерінде кейбірінде (сөйлеу тілі, көркем әдебиет) олар белгілі бір мақсатқа байланысты жарыса қолданылып та жатады. Ресми стильде синоним мен вариант сөздердің қолданылуы шектеулі болады. Мысалы, заман, кезең, дәуір тәрізді сөздер синоним ретінде ауызекі стиль мен көркем әдебиет стилінде қолданыла береді. Ал ресми стильде әрқайсысының нақты қолданысы, терминологиялық ұғымы бар. Мысалы: қазіргі заман тарихы, өтпелі кезең, дәуірдің қозғаушы күші.

Сөз мәдениетін функционализм парадигмасында қарастырудың нәтижесінде тілдік бірліктердің өзіндік қасиетінің айтылымдағы/мәтіндегі/ белгілі бір жанрдағы қолданылу ерекшеліктерімен байланысты пайда болатын қасиеттері, ерекшеліктері айқындалды. Мысалы, қолданыста тілдік бірлік өзінің  парадигмадағы мағынасымен байланысты әртүрлі қызметте жұмсалуы мүмкін. Аталмыш бірліктің тілдік мағынасымен қоса оның қандай қызмет атқарып, жүк арқалап тұрғаны аса маңызды болып саналады. Белгілі бір тілдік бірлік әлеуетінің қолданыста қалай ашылатыны «форма – мағына – қызмет» (функция) үшендігі арқылы айқындалды. Бұл – сөз дәлдігі, сөз әсерлілігі мен бедері тәрізді коммуникативтік сапаларды аша түсуге мүмкіндік берді.


Кейбір сөздердің синонимдері тұрақты тіркес түрінде де кездеседі. Мысалы, сұлу, әдемі, көрікті сөзінің фразеологиялық синонимі үріп ауызға салғандай, қыздың жиған жүгіндей болса, алыс, қашық сөзінің тұрақты тіркес түріндегі синонимі ит арқасы қиянда, ит өлген жер.

1. Сөздердің синонимдік қатарын жазыңыз.

Уақыт, әдепсіз, ауру, жаны, ашқарақ, халық, көңілді, семіз, ұрлау, беймәлім, сұлу, мұғалім, меншіктену.

2. Берілген сөздерді синонимдік ұясына сәйкес топтастырыңыз.  


Ашқарақ, сұлу, ұрлау, семіз, жымқыру, қымқыру, ауру, әдепсіз, мәлімсіз, мұғалім, ибасыз, әсем, қоңды, сырқат, зытыру, қымту, қомағай, көркем,  ұстаз, әрлі, толық, оқытушы, науқас, белгісіз, педагог, тамақсау, етті, обыр, кесел, етжеңді, бәденді, мешкей, үйретуші, меншіктену, тойымсыз, қымтыру, жуан, дерт, бейбас, ажарлы, күйлі, жалмағыш, ашкөз, індет, бейбастақ, шырайлы, иелену, араны ашық, иемдену, дімкас, инабатсыз, беймәлім, еншілену.

3. Берілген омонимдермен сөйлем құраңыз және олардың қай сөз табына жататынын анықтаңыз.

Ара (жәндік),  ара (құрал); жай (баяу мағынасында) жай (жаю мағынасында), қара (сауат ашу), қара( мал мағынасында), қара (алыстан көрінген белгісіз зат). 

4. Кім көп біледі?        

Мына омоним сөздермен сөйлем құра.

Біреуі етістік, біреуі зат есімнен болсын.

Қой, сана, той, күл, бақ.

	  Зат есім
	Етістік

	Үлгі: қой өрістен келді.
	Сен мына сөзіңді қой.

	
	


5. «Жазу» сөзінің омонимдеріне мысал келтіріңіз де, олардың әрқайсысымен жеке сөйлемдер құраңыз.

Тізімге жазу, аурудан жазу, тағдырдың жазуы, дастархан жазу, бой жазу.

Фразеологизмдер және оның белгілері

6. Тұрақты тіркестерде қандай қате жіберілгенін табыңыз.

Жерден алты қоян тапқандай -  

Ешкі аузынан шөп алмас-

Екі аяғын екі етікке тығу-

Жаңа жараның аузын ашу-

Жегені жүрегінен шықты-

7. Берілген фразеологиялық тіркестердің синонимін тауып, мағыналарын салыстырыңыз. Әрқайсысымен сөйлем құраңыз.  

Көз қиығын салмау, көз түрткі болу, желімдей жабысу, көзді ашып-жұмғанша, жағына пышақ жанығандай, жүзіктің көзінен өткендей, зәресі ұшу, екі иінінен дем алу, жекіріп тастау, көз жазып қалу, көзден ғайып болу.

	Сөздің көпмағыналылығы 

Қазақ тілінде көптеген сөздер өзінің тура мағынасында (мысалы, адамның басы), кейде басқа сөздермен тіркесу арқылы ауыспалы мағынада да қолданылады (мысалы, әңгіменің басы, киноның басында).

Сөздің екі немесе одан да көп мағынада жұмсалуы сөздің көп- мағыналылығы деп аталады.  

 Адам өмір шындығын біртіндеп тани келе, заттардың қасиеттерін бір-біріне ұқсату арқылы түсініктері кеңейе түскен. Соның нәтижесінде екі заттың сапасында немесе қызметінде ұқсастық  пайда болады. Сол ұқсастық негізіне  сүйеніп адамдар бірнеше затты бір атаумен атай береді. Содан сөз бірнеше мағынаға ие болады, мәселен адамның аяғы, үстелдің аяғы, сабақтың аяғы.

Көп мағыналы сөздердің омонимдерден айырмашылығы мағынасына байланысты. Көп мағыналы сөздер бір ғана сөз табына, ал омонимдер әртүрлі сөз таптарына тән болады.   



	Мысалдар: адам келеді, ұйқым келеді, өмір сүргім келеді, ойнағым келеді, поезд келеді, уақыты келеді, ойымдағы келеді, айтқаны келеді, ақылға келеді, қолынан келеді, озып келеді, жыны келеді, шабыты келеді,  т.б.; 

ағаштың басы, кісінің басы, таудың басы, бұлақтың басы, әңгіменің басы, оттың басы, мал басы, істің басы, сөз басы т.б. 

балалар мектептен тарады, ашуы тарады, шашын тарады, иіс тарады, сәуле тарады, білім тарады, жарық тарайды, қан тарайды, жылу тарайды, нұр тарайды т.б. ; 

қолына түсті, оқуға түсті, үйге түсті, аттан түсті, көңілі түсті, шабыттана түсті, аспаннан түсті (аспаннан түскендей), ойына түсті, есіне түсті, күреске түсті, айтысқа түсті, балуанға түсті, шашы түсті, шырмауға түсті, дауға түсті, келеге түсті, дұрыс жолға түсті, әжім түсті, басым түсті, күн түсті, күні түсті, көзі түсті, ісі түсті, жолы түсті, сәті түсті, көңілі түсті  т.б.;

кітап алу, қолына алу, әйел алу, бестік алу, білім алу, оқып алу, түйсініп алу, шашып алу, шашын алу, басып алу (печатать), күтіп алу, (қолын) шығарып алу, қаулы алу, жанын алу, күліп алу, айып алу,  бұйрық алу, бала алу, жарақат алу, қоршап алу, қорғап алу, ойнап алу, алдап алу, (шабуылдап) басып алу, байып алу, (күйеуге) тиіп алу, сыйлық алу, жаулап алу, сатып алу, машық алу, ақтап алу, көңіліне алу, көңілін алу, ақылын алу, бет алу, қол алу, ет алу (толығу, семіру), жүрегін алу, киіп алу, (әңгіменің) басын ашып алу, құтын алу, қол  алу, жиып алу, қиып алу, уақытын алу, тыйып алу, тілін алу, аттың терін алу, сөзін ауыр алу, құшағына алу, ойына алу, бел алу, мойнына алу, жұлып алу,    т.б;. 

кітап көру, жақсы көру, жек көру, мектеп көру (білім алу мағынасында), жақсылық көру, бала көру (бала туу), ар көру, ай көру,  күн көру, жөн көру, бара көру, айдай көру, айтып көру, көзіндей көру, сай көру, аман көру, ақыл көру, бет көру (көрісу), жүз көрісу, үй көру (үй көрмеу – көп уақытқа дейін келмей кету), сән көру, көп көру,   т.б.;

қапқа салу, үй салу, терезе салу, сурет салу, қанжар салу, ой салу, көз салу, сөз салу, жан салу, қол  салу, бас салу, тарта салу, жолға салу, жөнге салу, салым салу (көкпарда), көкпар салу, салық салу, айқай салу, тарпа бас салу,  ауыз салу, барын салу, зейінін салу т.б.;  




 7. Көп мағыналы сөздердің қатарын жалғастырыңыз.
	1
	Бұлақтың көзі, ...

	2
	Теңіздің түбі, ...

	3
	Судың жағасы, ...

	4
	Адамның бойы, ...

	5
	Өнеркәсіп саласы, ...

	6
	Кітаптың беті, ... 

	7
	Домбыраның құлағы, ...

	8
	Пышақтың жүзі, ...


Синонимдер және олардың белгілері


Айтылуы, естілуі, жазылуы әр алуан, мағыналары бір-біріне жақын, жуық мәнді сөздер синонимдер деп аталады. 


Синонимге тән негізгі белгілер: 


• синоним сөздер әр түрлі дыбысталады;


• синоним сөздердің мағынасы бір-біріне жақын болып келеді;


• синоним сөздер бір сөз табынан болады. 


Мысалы, Апатты аймаққа көмекші топ келді деген сөйлемдегі көмекші сөзінің орнына жәрдемші сөзін ауыстырып қолдануға болады. Олардың мағыналары бір-біріне жақын, бір сөз табынан болып тұр. Тілімізде синоним сөздер зат есімдерде, сын есімдерде, етістіктерде және үстеулерде кездеседі.








Омонимдер және олардың негізгі белгілері





Омоним – сыртқы тұлғасы: айтылуы, естілуі, жазылуы бірдей, мағыналары әр түрлі сөздер. Сыртқы тұлғасы жағынан омоним сөздер мен көп мағыналы сөздер ұқсас болып келеді. Омонимдерге тән негізгі белгілер:  


• сөздердің арасында мағыналық байланыс болмайды; 


• олар әр түрлі сөз табынан болады.


( Омонимдер мен көп мағыналы сөздердің ұқсастықтары:


• омоним сөздер әр түрлі мағынада қолданылады, ал көп мағыналы сөздердің арасында мағыналық байланыс болады;     


• омоним сөздер әр сөз табынан болады, ал көп мағыналы сөздер бір сөз табынан болып, бір негізден тарайды. 


Мысалы, Басыңды жоғары көтеріп, аяғыңды жылдам бас деген сөйлемдегі бас сөзі омоним, себебі бірінші бас сөзі адамның дене мүшесі – не? деген сұраққа жауап беретін, заттық ұғым атауы болатын зат есім, екінші бас сөзі – не істе? деген сұраққа жауап беретін қимыл-әрекет атауы болатын етістік. Ал Талдың басына қарлығаш ұя салыпты. Жолаушылар бұлақтың басына келіп демалды деген сөйлемдердегі бас сөзі – көп мағыналы сөз, себебі 1) бір нәрсенің бастау алатын жері деген бірдей мағынаға ие болып тұр; 2) екеуі де бір сөз табынан зат есім болып тұр.

















